
L-aħħar ġurnata tal-Festival Nazzjonali tal-Ktieb

Din il-ġimgħa kienet 
karatterizzata mill-
Festival Nazzjon-

ali tal-Ktieb. Għaldaqstant 
komplejna nkellmu wħud 
mill-pubblikaturi ewlenin. 
Stephen Said f’isem BDL qa-
lilna hekk:

“Din is-sena, il-Festival 
tal-Ktieb se jsir b’mod virt-
wali, b’hekk il-kotba kollha 
li s-soltu jkunu esebiti fuq 
l-istand tagħna se jkunu qed 
jinbiegħu minn fuq is-sit 
www.bdlbooks.com. Is-sit ta’ 
BDL ilu stabbilit għal dawn l-
aħħar tnax-il sena, u matul is-
snin bqajna ntejbu s-servizz 
u l-kwalità ta’ dan is-sit. Dan 
kien ta’ vantaġġ għalina lkoll 
fl-okkażjoni tal-Festival ta’ 
din is-sena. Għalkemm mhux 
se jkollna preżenza fiżika, 
għandna għażla enormi ta’ 
kotba bil-Malti u bl-Ingliż, 
kif ukoll varjetà ta’ logħob li 
jistgħu jinxtraw minn fuq is-
sit, b’diversi offerti u servizzi 
ta’ delivery, saħansitra deliv-
ery b’xejn għal min jonfoq 
aktar minn €20. Il-vawċers 
ta’ €5 li se jingħataw lill-istu-
denti mill-Kunsill tal-Ktieb 
se jkunu jistgħu jissarrfu 
mis-sit tagħna, fejn permezz 
ta’ filters it-tfittxija għall-kot-
ba hija faċli immens. Ix-xer-
rejja jistgħu jiffiltraw il-kot-
ba ta’ fuq is-sit skont l-età, 
il-lingwa, il-prezz, il-pub-
blikatur, kif ukoll it-tema jew 
is-suġġett. Għandna bosta 
kategoriji fuq is-sit li wkoll 
jagħmlu l-għażla u t-tfittxija 
għall-kotba ferm aktar faċ-
li. Din is-sena nedejna żewġ 
logħbiet oħra – Skrami u 
Paniku – u sensiela ġdida ta’ 
erba’ kotba għat-tfal – L-epl-
oraturi tal-Ispazju. Tisgħu 
ssibu wkoll bosta riżorsi 
edukattivi, fosthom leħħiet 
u jigsaw puzzles, li jgħinu 
lit-tfal fit-tagħlim tal-Malti. 
Il-kotba tal-karattru popolari 
In-Nanna Se, kitba ta’ Ken-
neth Gauci, kif ukoll L-Av-
venturi f’Ħal Xuxa, ta’ Janet 
Mallia, jinsabu wkoll online. 
Wieħed isib ukoll il-kotba 
tas-Sensiela Fanali, li jgħinu 
lit-tfal jitgħallmu jaqraw 
il-Malti b’mod fonetiku, u 
kotba ta’ taħriġ li jikkompli-
mentawhom. Ħafna mill-kot-

ba tat-tfal jagħmlu użu minn 
font li huwa dyslexia friendly. 
B’għażla tant vasta ta’ kotba li 
jinsabu fuq is-sit  www.bdl-
books.com, żgur li kulħadd 
se jsib xi kotba addattati għa-
lih; minn kotba ta’ fantażija 
għall-kotba fattwali u testi 
informattivi sa dizzjunarji u 
kotba oħra ta’ referenza.” 

Tkellimna mas-Sinjura 
Joanne Micallef Direttriċi 
ta’ Faraxa li qaltilna hekk: 
“Is-sena 2020  tmur lil hinn 
minn dak li nsejħulu normali 
u dan affettwa wkoll il-Festi-
val tal-Ktieb; avveniment tant 
mistenni  mill-pubblikaturi. 
Dis-sena  l-Festival se jkun 
virtwali u għalhekk il-mod 
ta’ ħsieb u l-pjanijiet kell-
hom ikunu totalment differ-
enti mis-soltu.   L-għan tagħ-
na f’din l-edizzjoni speċjali 
huwa li nippromwovu kul-
tura fil-forom varji tagħha, 
għalhekk ħdimna u ħejjejna 
tliet avvenimenti kreattivi 
u interessanti ħalli naqsmu 
mal-firxa wiesgħa tal-pub-
bliku ftit mill-pubblikazz-
jonijiet il-ġodda tagħna li 
tista’ tarawhom fis-sit  www.
faraxabooks.com. Vantaġġ hu 
li wieħed jista’ jkollu aċċess 
għal dawn l-avvenimenti 
minn kull post u pajjiż.”

Bejn Storja u Miti 

Din il-paġna dejjeb tat 
importanza lil kull ktieb 
lokali u fil-ġimgħat li ġejjin 
se nkomplu nsemmu aktar 
kotba. Il-ġimgħa li għaddi-
et u llum smajna mingħand 
il-pubblikaturi stess x’għand-
hom x’joffrulna. Ma nistgħux 
inġibu kollox però tkellimna 
ma’ Sergio Grech, li qed jof-
frilna l-aħħar ktieb mis-sen-
siela “Bejn Storja u Miti”, 
pubblikazzjoni Horizons. 

“Imżejjen għall-karriera 
letterarja tiegħu bil-Midal-
ja tal-Qadi tar-Repubbli-
ka, rebbieħ għadd ta’ drabi 
tal-Premju Nazzjonali tal-
Ktieb, mogħti Ġieħ iż-Że-
jtun, il-Midalja tas-Soċjetà 
tal-Arti, Manifattura u Kum-
merċ u l-Midalja tal-Akka-
demja Malti, Trevor Żahra hu 
protagonist ewlieni u ċentrali 
fil-letteratura lokali għat-tfal 

u l-kbar. Wisq probabbli, 
l-ebda awtur ieħor Malti ma 
esperjenza daqsu fil-ġeneri 
letterarji differenti u rebaħ 
il-kunsens taż-żgħar u l-kbar. 
F’dan il-volum, Trevor Żah-
ra Bejn Storja u Miti kritiċi 
u ħbieb jevalwaw l-enerġija 
letterarja ta’ Trevor Żahra.” 

Din hija l-ħarsetta (blurb) 
li wieħed jista’ jaqra fuq il-
ktieb imsemmi fejn 19-il 
awtur flimkien miegħi qed 
jevalwaw il-kontribut ta’ 
dan il-persunaġġ fil-kitbiet 
kreattivi, fit-teatru, fil-qasam 
tal-illustrazzjoni tal-kotba 
u oqsma oħra bħad-disinn 
tal-bolli. 

Fuq livell personali nqa-
lgħu diversi okkażjonijiet 
jew proġetti żgħar fejn ħdimt 
ma’ Żahra. Kien hemm di-
versi programmi fuq ir-rad-
ju pereżempju. Fuq Campus 
FM, għal ħafna snin kont 
nagħmel Pickwick li kont 
ħadtu wara Ivan Said fejn 
kont nintervista l-awturi 
dwar kotba ġodda. Fuq Rad-
ju Malta, kont erġajt bdejt 
Mill-Ġnejna Maltija. Inċi-
dentalment, Żahra kien qa-
tta’ perjodu qasir impjegat 
mal-kumpanija Rediffu-
sion li fl-1962 kienet fetħet 
l-istazzjon nazzjonali tel-
eviżiv, imsejjaħ MTV. 

Trevor kien ħadem bħala 
script writer tar-riklami – xog-
ħol li hu jikklassifikah bħala 
mhux kreattiv u tedjanti – 
presentation officer u diret-
tur tal-programmi għat-tfal. 
Kien żmien ta’ ċerta serjetà u 
mal-Ingliżi ma kontx titmejj-
el u tikkummiedja. L-iżbalji 
ma kinux tollerati u anki ġie-
li imponew il-multi. Jien naf 
min qala’ multa għax bi żball 
ħarġitlu l-Papra Ġwanni XX-
III waqt il-qari tal-aħbarijiet 
ta’ filgħaxija. 

Sadanittant, ġieli Trevor 
kien jattendi wkoll għal xi 
attività letterarja li kienet 
torganizza l-Għaqda Letter-
arja Maltija li tagħha hu kien 
segretarju ħafna snin qabel u 
jien ukoll kont nokkupa dik 
il-kariga. Fuq livell personali 
kienet tfisser ħafna li ta’ 16-
il sena mingħajr esperjenzi 
ta’ kumitat, fdawni f’kariga 
bħal dik. Trevor kien dejj-

em jitkellem fuq il-bżonn li 
l-għaqdiet letterarji u tradiz-
zjonali jsibu metodi alter-
nattivi kif jiġġeddu, inkella 
kienu qed jirriskjaw l-estinz-
joni. Ma kienx diskors faċli u 
mhux dejjem fhimnieh, nam-
metti. Ġieli ħassejna ruħna 
urtati wkoll minkejja kollox. 

Fl-1999, konna waqqafna 
Poeżijaplus u Trevor beda 
jagħtina l-appoġġ u l-għa-
jnuna anki bil-preżenza u 
parteċipazzjoni diretta. Jew 
inkella jiġi parti mill-udjenza 
jisma’ u jsegwi. Fost l-oħrajn, 
it-Teatru Manoel kien jof-
frilna riklam darba f’xahar 
f’ The Sunday Times u ġieli 
tlabnieh jagħmlilna d-disinn. 
U hu bil-paċenzja tipika qatt 
ma qalilna le. 

Fis-sena 2001 kien miet 
missieri, u ftit qabel kont in-
ħallejt minn relazzjoni twila 
u grazzi għal David Agius 
Muscat, Trevor sar mhux biss 
konoxxenza mill-bogħod li 
kont inħobb naqra l-kitba 
tiegħu imma ħabib u min 
jaf kemm-il serata qattajna 
flimkien niddiskutu l-let-
teratura, il-kotba, il-films, 
il-mużika u interessi oħra. 

Għadni ngħożż dik il-lej-
la, qabel il-funeral tax-xiħ, 
it-tlieta li aħna bilqiegħda 
fuq bank niddiskutu l-mewt 
u l-erwieħ, inħarsu lejn il-
baħar iswed u donnu nisten-
new ir-risposti għat-tweġibi-
et il-kbar. 

Maż-żmien, bdiet ħidma 
oħra flimkien. Pereżempju 
fil-Kunsill Nazzjonali tal-
Ktieb, u Trevor dejjem bieżel 
bl-ideat. Waqt il-laqgħat 
dejjem ipinġi l-fjuri jew l-
uċuħ imma dejjem attent 
għal li qed jingħad. U dejjem 
b’argument. Aktarx itennih 
b’mod diplomatiku imma 
l-punt jasal u jasal ċar fejn 
għandu jasal. 

Dan kollu imma jwassal-
ni għal punti iktar kruċjali. 
Meta niżen kollox nintebaħ 
li Trevor hu l-ewwel u qa-
bel kollox kittieb. Kittieb li 
jibqa’ jissorprendik bil-kit-
ba tiegħu. Kittieb li fehem li 
r-ripetizzjoni hija l-kundan-
na tiegħu. Jgħidha bla tlaqliq 
li hu darba jlesti ktieb jagħżel 
li jinsieh u jibda xi ħaġa oħra, 
kompletament ġdida. Fil-
fatt jispikka kif Trevor qatt 
ma waqa’ fit-tentazzjoni jew 

